
PRAVILNIK

O NAČINU I USLOVIMA RASPISIVANJU

KONKURSA NA VIKTORIA

INTERNACIONALNOM UNIVERZITETU

Mostar, 2023. godine



Na osnovu člana 54. Zakona o visokom obrazovanju u Hercegovačko-neretvanskom kantonu
(“Službene novine Hercegovačko-neretvanskog kantona”, broj 4/12) te čl. 36. Statuta, Senat
Viktoria Internacionalnog univerziteta na sjednici održanoj dana 20.07.2023. godine donio je:

PRAVILNIK

O NAČINU I USLOVIMA RASPISIVANJU KONKURSA NA
VIKTORIA INTERNACIONALNOM UNIVERZITETU

I OPĆE ODREDBE
Član 1.

Ovim Pravilnikom bliže se uređuju uslovi, kriterijumi i postupak raspisivanja konkursa na
Viktoria internacionalnom univerzitetu (u daljem tekstu:Univerzitet).

II KONKURS ZA IZBOR REKTORA

Član 2.
1. Za rektora može biti izabrano lice koje je u akademskom zvanju redovnog profesora i

koje je u radnom odnosu na Univerzitetu sa punim radnim vremenom.

2. Rektor se bira na mandatni period od četiri godine, sa mogućnosti ponovnog izbora.

3. Rektor u toku mandata ne može vršiti funkciju dekana organizacione jedinice kao ni
člana Upravnog odbora Univerziteta, niti može biti politički angažiran u stranačkom
rukovodstvu, zakonodavnoj, izvršnoj ili sudskoj vlasti bilo kojeg nivoa.

Član 3.
1. Postupak izbora rektora pokreće Senat svojom odlukom i to najkasnije šest mjeseci

prije isteka mandata rektora na dužnosti, a završava se najkasnije dva mjeseca prije
početka mandata novoizabranog rektora. Na istoj sjednici Senat imenuje komisiju za
provođenje procedure izbora rektora, iz reda redovnih profesora Univerziteta, koja
broji tri člana.

2. Zainteresirani kandidati za rektora ne mogu biti birani za člana komisije.

3. Izbor rektora vrši se na osnovu rezultata javnog konkursa, koji se objavljuje na web
stranici Univerziteta ili u dnevnom listu.

4. Rok za prijavljivanje zainteresiranih kandidata je petnaest dana od dana
objavljivanja konkursa.

5. U prijavi za izbor rektora kandidati, pored dokumenata kojim dokazuju da
ispunjavaju uvjete predviđene Zakonom, prilažu i biografiju, opis naučnog i
stručnog rada i program rada za četverogodišnji mandatni period.

6. Nakon isteka roka za prijavljivanje kandidata, komisija za provođenje procedure
izbora rektora u roku od petnaest dana izvještava Senat o prijavljenim kandidatima
odnosno o kandidatima koji ispunjavaju uvjete utvrđene konkursom.

7. U roku od sedam dana, od dana podnošenja Izvještaja komisije, saziva se sjednica
Senata na kojoj se razmatra i usvaja izvještaj konkursne komisije za imenovanje
rektora Univerziteta. Na tu sjednicu pozivaju se svi prijavljeni kandidati koji
ispunjavaju uslove za imenovanje rektora da prezentuju svoj program rada.

8. Nakon prezentovanja programa rada, Senat utvrđuje listu kandidata za izbor rektora.

9. Rektora bira Senat tajnim glasanjem, većinom glasova od ukupnog broja članova
Senata.

10. Ukoliko se u prijedlogu za izbor rektora nalazi više kandidata, izabran je onaj
kandidat koji dobije većinu glasova. Ukoliko niti jedan kandidat ne dobije potrebnu
većinu, glasanje se ponavlja.

11. U ponovljenom glasanju izbor se vrši između dva kandidata koji su dobili najveći
broj glasova, odnosno između više njih ako su dobili jednak broj glasova.

12. U ponovljenom glasanju izabran je onaj kandidat koji dobije potrebnu većinu
glasova.

13. Ukoliko u ponovljenom glasanju dva ili više kandidata dobiju podjednak broj
glasova, glasanje se ponavlja još jednom. Ukoliko ni tada nijedan kandidat ne dobije
potrebnu većinu, cjelokupni izborni postupak se ponavlja.

Član 4.
1. U slučaju da se, u postupku iz člana 3. ovoga Pravilnika, ne izvrši izbor rektora,

Senat će, bez konkursa, imenovati vršioca dužnosti rektora, iz reda nastavnika u
naučno-nastavnom zvanju redovnog profesora, zaposlenih na Univerzitetu u punom
radnom vremenu, na period od najduže 6 (šest) mjeseci, računajući od dana
imenovanja.

2. Prijedlog za vršioca dužnosti rektora, u smislu prethodnog stava, može dati svaki
član Senata, s tim što se izbor vrši tajnim glasanjem, većinom glasova od ukupnog
broja njegovih članova.

Član 5.
1. Vršilac dužnosti rektora ima sva prava i dužnosti izabranog rektora.

2. Istovremeno s imenovanjem vršioca dužnosti rektora, Senat donosi odluku o
ponovnom raspisivanju konkursa za izbor rektora.

III KONKURS ZA IZBOR DEKANA

Član 6.
1. Za dekana može biti izabrano lice iz reda akademskog osoblja u zvanju redovnog,

vanrednog profesora ili docenta na fakultetu koje je u radnom odnosu u punom
radnom vremenu.

2. Dekan u toku mandata ne može vršiti funkciju člana Upravnog odbora Univerziteta.

3. Mandatni period dekana traje četiri godine, sa mogućnosti ponovnog izbora.

Član 7.
1. Postupak izbora dekana pokreće vijeće fakulteta svojom odlukom najkasnije šest

mjeseci prije isteka mandata dekana fakulteta na dužnosti, a završava se najkasnije
dva mjeseca prije početka mandata novoizabranog dekana. Na istoj sjednici imenuje
se komisija za provođenje postupka izbora dekana iz reda redovnih ili vanrednih
profesora tog fakulteta, koja broji tri člana. Zainteresirani kandidati za dekana ne
mogu biti birani za člana komisije.

2. Izbor dekana vrši se na osnovu javnog konkursa koji se objavljuje na web stranici
Univerziteta ili u jednom dnevnom listu.

3. Rok za prijavljivanje zainteresiranih kandidata je 15 dana od dana objavljivanja
konkursa.

Član 8.
U prijavi za izbor dekana kandidati, pored dokumenata kojima dokazuju da ispunjavaju
uvjete predviđene Zakonom, prilažu i: biografiju, opis naučnog i stručnog rada i program
rada za mandatni period.

Član 9.
1. Nakon isteka roka za prijavljivanje kandidata, komisija u roku od sedam dana

izvještava vijeće o prijavljenim kandidatima odnosno o kandidatima koji ispunjavaju
utvrđene uvjete.

2. Dekan u roku od sedam dana od dana podnošenja izvještaja komisije saziva sjednicu
vijeća na koju se pozivaju kandidati koji ispunjavaju uvjete za izbor dekana koji na
istoj sjednici javno prezentiraju svoj program rada.

Član 10.
Nakon javne prezentacije programa rada kandidata za izbor dekana, vijeće na istoj
sjednici bira dekana, uz pribavljenu saglasnost Senata univerziteta, a ukoliko ne dobije
saglasnost provodi se ponovni postupak izbora.

Član 11.
Dekana bira vijeće tajnim glasanjem. Za dekana je izabran kandidat koji je dobio
natpolovičnu većinu glasova od ukupnog broja članova vijeća.

Član 12.
Ukoliko se u postupku za izbor dekana prijavi jedan kandidat, a nakon obavljenog glasanja
ne dobije potrebnu većinu glasova, glasanje se ponavlja još jednom.

Član 13.
Ukoliko u ponovljenom glasanju kandidat ne dobije potrebnu većinu glasova, cjelokupni

izborni postupak se ponavlja.
Član 14.

Ukoliko se u postupku za izbor dekana prijavi više kandidata, izabran je onaj kandidat koji
dobije potrebnu većinu glasova. Ukoliko niti jedan kandidat ne dobije potrebnu većinu
glasova, glasanje se ponavlja.

Član 15.
U ponovljenom glasanju izbor se vrši između dva kandidata koji su dobili najveći broj
glasova, odnosno između više njih ako su dobili jednak broj glasova. U ponovljenom
glasanju izabran je onaj kandidat koji dobije potrebnu većinu glasova.

Član 16.
Ukoliko u ponovljenom glasanju dva ili više kandidata dobiju podjednak broj glasova,
glasanje se ponavlja još jednom. Ukoliko ni tada nijedan kandidat ne dobije potrebnu većinu
glasova, cjelokupni izborni postupak se ponavlja.

Član 17.
Odluka o imenovanju dekana sadrži:
a. ime i prezime izabranog dekana,
b. datum kada izabrani dekan stupa na dužnost i
c. trajanje mandata.

Član 18.
Dekanu prestaje mandat u sljedećim slučajevima:
a) istekom perioda na koji je biran,
b) ostavkom,
c) prijevremenim razrješenjem i
d) izborom na neku drugu funkciju nespojivu sa funkcijom dekana.

Član 19.
Vijeće fakulteta može donijeti odluku o razrješenju dekana i prije isteka perioda na koji je
imenovan u sljedećim slučajevima:
a. ako mu je izrečena neka od mjera sigurnosti, u trajanju dužem od tri mjeseca –

početkom primjene te mjere,

b. ako ne izvršava zadatke predviđene Zakonom i statutom ili ih izvršava
protivno njima,

c. ako prekorači ovlaštenja i time nanese štetu fakultetu odnosno Univerzitetu,

d. zbog odsutnosti ili spriječenosti da u neprekidnom periodu dužem od tri mjeseca
obavlja dužnost i

e. ako svojim ponašanjem povrijedi ugled funkcije dekana.

Član 20.

Obrazložen prijedlog za razrješenje dekana, zbog jednog ili više razloga, vijeću može
podnijeti:
a. osnivač Univerziteta,
b. jedna trećina članova Upravnog odbora Univerziteta,

c. jedna trećina članova Senata Univerziteta,
d. rektor i
e. jedna trećina članova vijeća fakulteta.

Dekan je dužan sazvati sjednicu vijeća najkasnije petnaest dana od dana prijema
prijedloga i o tome obavijestiti rektora.

Član 21.
O prijevremenom razrješenju dekana vijeće odlučuje tajnim glasanjem, pri čemu je za
donošenje odluke o razrješenju potrebna natpolovična većina glasova od ukupnog broja
članova vijeća.

Član 22.
U slučaju da vijeće odbije inicijativu za razrješenje dekana, nova inicijativa se ne može
podnijeti prije isteka roka od šest mjeseci od podnošenja prethodne.

Član 23.
U slučaju razrješenja dekana, na istoj sjednici vijeće iz svojih redova bira vršioca
dužnosti dekana koji obavlja dužnost do izbora novog dekana, a najduže šest mjeseci, te
na istoj sjednici donosi odluku o raspisivanju konkursa za izbor dekana.

IV KONKURS ZA IZBOR DIREKTORA INSTITUTA

Član 24.
1. Direktor instituta je organ rukovođenja institutom.

2. Direktor se bira u skladu sa Zakonom i statutom,, tajnim glasanjem, nakon provedene
procedure javnog konkursa.

3. Direktor instituta bira se na mandatni period od 4 (četiri) godine i može biti ponovo
izabran.

Član 25.
1. Za direktora instituta može biti izabrano lice koje ima naučni stepen doktora nauka i

izbor u jedno od nastavno-naučnih zvanja.

2. Odluka o uslovima za izbor i provođenje procedure izbora direktora istituta će se ukoliko
nije donesena, donijeti najkasnije do 31.05.2024. godine.

3. Kandidat za direktora dužan je uz prijavu na konkurs, pored dokaza o ispunjavanju
utvrđenih uvjeta, dostaviti i program rada i razvoja instituta za naredni mandatni period.

4. Konkursnu komisiju čine 3 (tri) člana.

5. Konkurs za izbor direktora instituta objavljuje se na web stranici Univerziteta i može se
objaviti i u jednom dnevnom listu.

6. Direktor u toku mandata ne može vršiti funkciju člana Upravnog odbora Univerziteta,
niti može biti politički angažiran u stranačkom rukovodstvu, zakonodavnoj, izvršnoj ili
sudskoj vlasti bilo kojeg nivoa.

Član 26.
1. Konkursna komisija u roku od 8 (osam) dana od dana zaključivanja konkursa sačinjava

listu kandidata koji ispunjavaju uvjete konkursa po abecednom redu.

2. Daljnji postupak izbora direktora provodi se prema postupku i u rokovima utvrđenim u
odredbama statuta vezanim za izbor dekana, koji se analogno primjenjuju i na postupak
izbora direktora.

Član 27.
Direktor instituta je odgovoran za zakonitost rada instituta, a za svoj rad u domenu
naučnih i stručnih pitanja odgovara Senatu, a u domenu poslovanja Upravnom odboru i
rektoru.

Član 28.
1. Senat uz suglasnost Upravnog odbora može razriješiti dužnosti direktora instituta i prije

isteka perioda na koji je izabran i to iz razloga utvrđenih u odredbama statuta o
razrješenju dekana, koji se analogno primjenjuju i na direktora instituta.

2. Obrazloženi prijedlog, zasnovan na razlozima iz prethodnog stava, za razrješenje dekana
može dati najmanje jedna polovina članova vijeća, najmanje jedna polovina članova
Senata i rektor.

3. Prijedlogu za razrješenje dužnosti direktora instituta kao i, u tom slučaju, imenovanju
vršioca dužnosti odlučuje vijeće na način i prema postupku utvrđenom odredbama
statuta vezanim za razrješenje dekana, koje se analogno primjenjuje i na direktora.

V RASPISIVANJE KONKURSA ZA IZBOR UNIVERZITETSKIH
NASTAVNIKA I SARADNIKA

Član 29.

1. Akademsko osoblje čine osobe izabrane u odgovarajuća akademska zvanja u skladu
sa uvjetima utvrđenim Zakonom, statutom i drugim aktima Univerziteta.

2. Akademska zvanja mogu biti nastavno-naučna: redovni profesor, vanredni profesor,
docent, lektor, viši asistent, asistent.

Član 30.
1. Akademsko osoblje koje je izabrano zasniva radni odnos na Univerzitetu za naučnu

oblast ili za više srodnih nastavnih predmeta ukoliko ispunjava uvjete za izbor u
odgovarajuće akademsko zvanje utvrđene Zakonom i statutom.

2. Period na koji se bira akademsko osoblje na Univerzitetu utvrđen je Zakonom o
visokom obrazovanju HNK-a.

3. U izborni period ne uračunava se vrijeme provedeno na porodiljskom odsustvu (bez
obzira da li je ovo odsustvo iskorišteno u cijelosti ili ne), bolovanju dužem od šest
mjeseci, period proveden na stručnom usavršavanju u inozemstvu.

Član 31.
1. Minimalni uvjeti za izbor akademskog osoblja u nastavno-naučna zvanja utvrđena su

Zakonom i Statutom.

2. Bliži kriteriji za izbor u nastavno-naučna zvanja utvrdit će se Pravilnikom o
postupku izbora u zvanje nastavnika/saradnika i zasnivanje radnog odnosa na VIU
koji donosi Senat Univerziteta.

Član 32.
1. Naučni i stručni doprinosi kao jedan od opštih uvjeta, ovisno od akademskog zvanja u

koje se kandidat bira su:
a. objavljena knjiga,

b. objavljeni naučni radovi,

c. objavljeno ili prihvaćeno izlaganje (referat) sa naučnog skupa (na domaćim i
međunarodnim simpozijima, naučnim i stručnim skupovima i dr.),

d. učešće u naučnom projektu/naučnoj studiji i

e. učestvovanje u domaćim ili međunarodnim naučnim ili stručnim skupovima koje
organizira Univerzitet odnosno fakultet, a što se dokazuje određenim certifikatom.

2. Radovi iz stava 1. tačke b) ovog člana smatrat će se relevantnim ukoliko su objavljeni
u domaćim ili međunarodnim publikacijama koje prate međunarodne baze podataka,
definiranem u registru domaćih i međunarodnih bibliografskih baza podataka, koji
uspostavlja Senat.

3. Radovi iz stava 1. tačke b) ovog člana, objavljeni u publikaciji koju ne prate
međunarodne baze podataka, smatrat će se relevantnim pod uvjetom da su recenzirani
od najmanje dva recenzenta, o čemu kandidat dostavlja dokaz prilikom predaje
prijave na konkurs za izbor u zvanje.

Član 33.
Pokazani rezultati u nastavnom radu ocjenjuju se na osnovu rezultata evaluacije u skladu
sa odredbama statuta i općeg akta koji donosi Senat, održanih predavanja na drugim
univerzitetima, te ocjene angažiranosti nastavnika u razvoju inoviranja nastavnog
programa, zainteresiranosti studenata za izbor predmeta, uspjeha u napredovanju
nastavno-naučnog podmlatka i sl.

Član 34.
Originalni stručni uspjeh, patent i originalni metod je izum u struci koji do sada nije
otkriven ili postignut i koji ima kao rezultat nova rješenja u praksi koja se temelje na
nekoj naučnoj ili umjetničkoj oblasti.

Član 35.
Bliži uvjeti koji se odnose na univerzitetski udžbenik, katalogiziranu knjigu,
utvrđeni su Pravilnikom o izdavačkoj djelatnosti Univerziteta.

Član 36.
1. Mentorstvo kao uvjet za izbor u odgovarajuća akademska zvanja podrazumijeva

uspješno mentorstvo u drugom i trećem ciklusu studija, odnosno mentorstvo
ostvareno u postupku stjecanja stručnog stepena magistra i naučnog stepena magistra
nauka ili doktora nauka po predbolonjskom sistemu, a koje za rezultat ima uspješno
odbranjen završni rad odnosno magistarski rad/doktorsku disertaciju.

2. U slučaju da kandidat koji se bira u nastavno-naučno/nastavno-umjetničko zvanje iz
objektivnih razloga nije mogao ispuniti uvjet mentorstva za drugi odnosno treći
ciklus studija, umjesto mentorstva dužan je ispuniti uvjete u pogledu povećanja
obima naučnih radova u skladu sa Zakonom.

3. Objektivni razlozi iz stava 2. ovog člana su:
a. ako na fakultetu nije organiziran studij drugog i trećeg ciklusa odnosno

postdiplomskog studija, radi nedostatka kandidata za upis,

b. ako nijedan kandidat nije prijavio temu završnog rada odnosno magistarskog ili
doktorskog rada iz naučne oblasti za koju se vrši izbor,

c. ako zbog broja kandidata u datom vremenskom periodu kandidat za izbor u
određeno akademsko zvanje nije određen za mentora.

Član 37.
1. Javni konkurs raspisuje Senat Univerziteta na prijedlog nastavno-naučnog vijeća.

2. Javni konkurs se objavljuje na web stranici Univerziteta, a može biti objavljen i u
jednom dnevnom listu.

3. Vijeće fakulteta utvrđuje potrebu za akademskim osobljem u skladu sa Standardima i
normativima za visoko obrazovanje. Nastavna potreba se utvrđuje i s obzirom na broj
izvršilaca na osnovu prosječnog opterećenja propisanog Standardima i normativima
za visoko obrazovanje.

Član 38.
Konkurs obavezno sadrži:

a. akademsko zvanje sa naznakom relevantnih odredbi Zakona i statuta,

b. naučnu oblast ili nastavni predmet za koji se vrši izbor,

c. uvjete koje kandidat treba ispunjavati,

d. potrebnu dokumentaciju koja se prilaže uz prijavu,

e. rok za podnošenje prijave,

f. adresu na koju se podnose prijave, sa naznakom kontakt osobe.

Član 39.
1. Za pripremanje prijedloga za izbor u akademsko zvanje vijeće fakulteta imenuje

komisiju za pripremanje prijedloga za izbor. Komisija se sastoji od tri ili pet članova
koji su izabrani u isto ili više akademsko zvanje od zvanja za koje su se kandidati
prijavili.

2. Najmanje jedan član komisije mora biti iz uže, a ostali iz srodne oblasti.

3. Komisija iz stava 1. ovog člana obavezna je podnijeti pisani izvještaj sa prijedlogom
vijeću fakulteta u roku od 30 dana od dana isteka roka za podnošenje prijava, vodeći
računa o ispunjenosti svih utvrđenih uvjeta za izbor u odgovarajuće akademsko zvanje.

Član 40.
1. Donošenje odluke o izboru u odgovarajuće akademsko zvanje vrši se na način i prema

postupku utvrđenom Zakonom, Statutom i Pravilnikom o postupku izbora u zvanje
nastavnika i saradnika i zasnivanju radnog odnosa na VIU.

2. U proceduri donošenja odluke o izboru u akademska zvanja obavezno je prisustvo
izvjestioca (člana komisije) ili drugog ovlaštenog lica fakulteta.

3. U slučaju neprisustva, sjednici Senata na kojoj se odlučuje o izboru, predloženi izbor se
neće razmatrati na toj sjednici.

VI IZBOR ADMINISTRATIVNOG OSOBLJA

Konkursni postupak za izbor administrativnog osoblja provodi komisija od 3 člana, a
koju imenuje rektor.

Član 41.
1. Prijave po konkursu dostavljaju se tehničkom sekretaru Univerziteta i iste se otvaraju

po isteku konkursnog roka u prisustvu svih članova komisije, te se zapisnički
konstatuje ukupno stanje u vezi prijava po konkursu.

2. Najdalje u roku od 10 dana po okončanju konkursnog roka, konkursna komisija je
dužna završiti Izvještaj o okončanoj konkursnoj proceduri i zajedno sa kompletnom
informacijom u vezi konkursa proslijedititi ga Rektoru Univerziteta radi sprovođenja
dalje procedure.

Član 42.
Konkursna komisija u roku od 10 dana putem mail-a informiše prijavljene kandidate o
tome da li ispunjavaju ili ne ispunjavaju tražene uslove iz konkursa, da li su dostavili
traženu dokumentaciju i dokaze, kao i druge informacije potrebne za rad.

Član 43.
Sa kandidatama koji prema Izvještaju konkursne komisije ispunjavaju uslove navedene u
konkursu, Rektor Univerziteta održati će intervju na osnovu čega će donijeti konačnu
odluku o njihovom angažmanu.

VII RASPISIVANJE KONKURSA ZA UPIS STUDENTA

Član 44.
1. U prvi ciklus studija na Univerzitetu može se upisati odnosno aplicirati za upis

državljanin BiH i stranac koji je završio četverogodišnju srednju školu u BiH ili ima
završenu srednju školu u inozemstvu koja u toj zemlji omogućava prohodnost na
studij visokog obrazovanja, a nakon izvršene nostrifikacije odnosno ekvivalencije od
nadležnog ministarstva do početka studijske godine pod uvjetima utvrđenim
konkursom.

2. U izuzetnim slučajevima, kandidat iz stava 1. ovog člana može se upisati u prvu
studijsku godinu prije izvršene nostrifikacije odnosno ekvivalencije svjedočanstva uz

prezentiranje potvrde da je postupak nostrifikacije odnosno ekvivalencije prema
njegovom zahtjevu u toku i da kašnjenje u donošenju odgovarajućeg rješenja nije
rezultat njegovog propusta koji mu se može staviti na teret u skladu sa Zakonom.

Član 45.
1. Univerzitet upisuje studente na osnovu odluke o upisu koja sadrži broj redovnih

studenata, broj vanrednih studenata, broj studenata za učenje na daljinu te broj
stranih državljana.

2. Na osnovu Odluke o upisu raspisuje se konkurs u javnoj štampi i na službenoj web
adresi.

3. Na inicijativu vijeća fakulteta Senat predlaže broj kandidata (državljana BiH i
stranaca) nadležnom Ministarstvu, koje donosi odluku o broju odobrenih kandidata
za upis.

4. Prijedlog iz stava 3. ovog člana proističe iz plana upisa studenata te prostornih i
kadrovskih uvjeta na Univerzitetu odnosno fakultetu.

Član 46.
1. Status studenta stječe se upisom na odgovarajući studijski program na način i pod

uvjetima predviđenim ovim Pravilnikom i Statutom.

2. Student upisuje studijski program (ciklus studija) koji se realizira na Univerzitetu
odnosno fakultetu.

3. Student se prilikom upisa odlučuje, prema nastavnom planu i programu
organizacione jedinice za tu akademsku godinu, koji će model studiranja ( 3+2+3 ili
4+1+3).

4. Ukoliko se student tokom studija odluči za promjenu modela studiranja iz stava
3.ovog člana, može podnijeti zahtjev, a o čemu će odlučiti nastavno-naučno vijeće
organizacione jedince.

5. Ukoliko student u toku tekuće akademske godine dostavi uvjerenje o položenim
ispitima sa druge visokoškolske ustanove, na osnovu izvještaja Komisije za
priznavanje ispita organizacione jedinice može preći na odgovrajuću godinu studija,
a u skladu sa odredbama ovog Pravilnika.

6. Status studenta prestaje završetkom studijskog programa i dobivanjem stepena za
koji se školuje, ispisom prije završetka studija, odnosno ako student ne upiše sljedeću
godinu studija ili ne obnovi upis u istu godinu u propisanom roku, a ne miruju mu
prava i obaveze studenta.

Član 47.
Status redovnog studenta ima student upisan u prvi ciklus studija koji studira prema
nastavnom planu i programu na način i pod uvjetima utvrđenim ovim Pravilnikom i
Statutom.

Član 48.
1. Status redovnog studenta prestaje:

a. ako se redovnom studentu izrekne disciplinska mjera prestanak statusa
redovnog studenta, u postupku utvrđenom statutom;

b. ako redovni student dva puta obnovi istu studijsku godinu i ne stekne uvjete
za upis u višu godinu studija.

2. Status redovnog studenta ima student upisan u prvi ciklus studija koji studira prema
nastavnom planu i programu na način i pod uvjetima utvrđenim ovim Pravilnikom i
Statutom.

Član 49.
1. Status studenta koji studira učenjem na daljinu stječe student koji studira prema

nastavnom planu i programu prilagođenom toj vrsti studija.

2. Troškove studija na daljinu finansira student.

Član 50.
Nastava se organizira pomoću savremenih sredstava učenja na daljinu, a ispiti se
održavaju u sjedištu organizacione jedinice.

Član 51.
Način i oblici studija na daljinu te druga pitanja od značaja za ovaj studij bliže se uređuju
pravilnikom studiranja na daljinu Univerziteta.

Član 53.
1. Studenti strani državljani ili lica bez državljanstva (u daljnjem tekstu: strani

državljani) mogu se upisati na studijski program pod istim uvjetima kao i državljani
Bosne i Hercegovine u skladu sa Zakonom i statutom, te u skladu sa kvotom upisa
studenata stranih državljana koju utvrđuje Ministarstvo na prijedlog Univerziteta.

2. Strani državljani ili lica bez državljanstva mogu se upisati na studij uz dostavljanje
dokaza o poznavanju jezika na kojem se izvodi nastava, a što će detaljnije biti
navedeno konkursom za upis studenata.

3. Studenti državljani država nastalih disolucijom SFRJ troškove studija plaćaju
školarinu pod istim finansijskim uvjetima kao i državljani Bosne i Hercegovine na
način utvrđen Zakonom.

Član 54.
1. Studentima stranim državljanima može se omogućiti izvođenje nastave na drugom

stranom jeziku, ali po prethodno dobijenoj saglasnosti nadležnog ministarstva.

2. Način održavanja i trajanje nastave na stranom jeziku studentima stranim
državljanima odredit će se odlukom Senata neposredno prije početka akademske
godine u koju su upisani.

Član 55.

1. Konkurs za upis studenata u prvu godinu dodiplomskog studija raspisuje Senat
Univerziteta na prijedlog organizacionih jedinica i po prethodno pribavljenoj
saglasnosti Ministarstva.

2. Konkursom se bliže određuju uvjeti za odgovarajući studij.

Član 56.
1. Obavijest o javnom konkursu za upis studenata objavljuje Univerzitet na prijedlog

vijeća fakulteta, uz prethodnu saglasnost Ministarstva, najkasnije dva mjeseca prije
početka akademske godine, u dnevnom listu, a konkurs je dostupan i na web stranici
Univerziteta.

2. Konkursom se bliže određuju uvjeti za odgovarajući studij.

Član 57.
Javni konkurs za upis studenata u prvu studijsku godinu na prvi ciklus studija na
Univerzitetu sadrži:

i. uvjeti upisa,

ii. osnov za raspisivanje konkursa,

iii. ciklus studiranja za koji se raspisuje konkurs,

iv. organizacione jedinice na kojima se raspisuje konkurs,

v. status i broj mjesta za upis (državljana BiH i stranaca),

vi. potrebnu dokumentaciju za navedene cikluse studiranja,

vii. posebne pogodnosti za kandidate i

viii. adresu na koju se dostavlja prijava i potrebna dokumentacija i rok
za podnošenje prijave.

Član 58.
Upisanom studentu na dodiplomski studij izdaje se upisnica (indeks) kojim se dokazuje
da ima status redovnog, vanrednog i status studenta koji studira učenjem na daljinu i da
ima prava i obaveze koje mu pripadaju.

VIII PRELAZNE I ZAVRŠNE ODREDBE
Član 59.

Za prijem zaposlenika u stručne službe Univerziteta i njegovih organizacionih
jedinica primjenjivati će se odredbe Pravilnika o organizaciji i sistematizaciji radnih
mjesta i Zakona o radu Federacije BiH.

Član 60.
1. Ovaj Pravilnik stupa na snagu osmog dana od dana usvajanja na sjednici Senata.

2. Izmjene i dopune Pravilnika vrše se na način i po postupku predviđenom za njegovo
donošenje.

3. Tumačenje Pravilnika i pojedinih njegovih odredbi vrši Senat Univerziteta.

Predsjedavajući Senata Univerziteta

..........................................................

Mostar, 2023. godine

